
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ, ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության 

ֆինանսների նախարարություն

2016-08-02
01/82-4/4179-16
	ա) «Սպիտակի տարածաշրջանի գեոդինամիկական պոլիգոնի ստեղծման գեոդեզիական աշխատանքներ» միջոցառման № 1 աղյուսակի 1-ին և 3-րդ կետերով ներկայացված աշխատանքների միավորի արժեքները,  

բ) «WGS-84 համաշխարհային գեոդեզիական կոորդինատային համակարգում քվազիգեոիդի մոդելի ստեղծման, GPS դիտարկման և նիվելիրացման, տրանսֆորմացիոն նոր գործակիցներով կոորդինատների վերահաշվարկման և կատալոգների կազմման աշխատանքներ» միջոցառման № 2 աղյուսակի 1-ին և 3-րդ կետերով ներկայացված աշխատանքների միավորի արժեքները, 

գ) «Աշխարհագրական անվանումներ» միջոցառման № 6 աղյուսակի 1-ին կետի «բ/քարտադարանի վարում» կետով ներկայացված աշխատանքի միավորի արժեքը և ծավալը։ 
	1.Ընդունվել է մասամբ: 

	1. N 6 աղյուսակը ներկայացվել է նոր խմբագրությամբ:

	Հայաստանի Հանրապետության 

Արդարադատության նախարարություն 

2016-26-02

01/14/2090-16


	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:








2. Նախագիծը չի համապատասխանում ավելի բարձր իրավաբանական ուժ ունեցող իրավական ակտերի դրույթներին:Այսպես`









1) «Իրավական ակտերի մասին» ՀՀ օրենքի 43-րդ հոդվածի 6-րդ մասի համաձայն` արգելվում է հղումներ կատարել սահմանված կարգով ուժի մեջ չմտած իրավական ակտերին: Մինչդեռ նախագծի 1-ին հավելվածի 1-ին գլխի 3-րդ կետի 1-ին ենթակետի համաձայն` աշխատողների աշխատավարձերի և հավելավճարների ուղղությամբ նախատեսված ծախսերի հաշվարկը կատարվել է «Քաղաքացիական ծառայողների վարձատրության մասին» ՀՀ օրենքին համապատասխան, այն դեպքում, երբ վերջինս ուժը կորցրած է ճանաչվել 2013 թվականի դեկտեմբերի 12-ի «Պետական պաշտոններ զբաղեցնող անձանց վարձատրության մասին» ՀՕ-157-Ն օրենքով:






2) նախագծի 2-րդ գլխի III բաժնի 2-րդ կետում «ձեռնարկությունների» բառն անհրաժեշտ է փոխարինել «կազմակերպությունների» բառով` ելնելով ՀՀ քաղաքացիական օրենսգրքի կարգավորումներից:








3. Նախագծում իրավական այլ ակտերի նորմերի անհարկի կրկնություններ առկա չեն:










4. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
5. Օրենսդրական տեխնիկայի կանոնները մասամբ պահպանված չեն: Այսպես`

1) նախագծի նախաբանում անհրաժեշտ է նշել ՀՀ կառավարության համապատասխան որոշման կրճատ անվանումը` համաձայն «Իրավական ակտերի մասին» ՀՀ օրենքի 43-րդ հոդվածի 4-րդ մասի պահանջների:

2) նախագծի 1-ի հավելվածի 1-ին գլխի 3-րդ կետի 2-րդ ենթակետում ՀՀ կառավարության որոշմանը կատարված հղումն անհրաժեշտ է համապատասխանեցնել «Իրավական ակտերի մասին» ՀՀ օրենքի 43-րդ հոդվածի պահանջներին:




3) նախագծի 1-ին հավելվածի «IV. Տեղագրական քարտեզագրություն» գլխում ՀՀ կառավարության որոշմանը կատարված հղումն անհրաժեշտ է հստակեցնել` համապատասխանեցնելով «Իրավական ակտերի մասին» ՀՀ օրենքի 43-րդ հոդվածի պահանջներին: Նույն դիտողությունը վերաբերում է նաև նախագծի 1-ին հավելվածի «Աշխարհագրական անվանումներ» գլխում կատարված համապատասխան հղմանը, ինչպես նաև նախագծի 1-ին հավելվածի 3-րդ գլխի 1-ին կետի «Վարչատարածքային բաժանման մասին» ՀՀ օրենքին կատարված հղմանը: 








6. Նախագիծն անհրաժեշտ է համապատասխանեցնել սույն եզրակացության 2-րդ և 5-րդ կետերին:


	2.Ընդունվել է:
	2. 2-րդ և 5-րդ կետերում նշված դիտողությունները ընդունվել են և խմբագրվել են :

	Տարածքային զարգացման և բնապահպանական նախարարական կոմիտեի 20.03.2016. նիստի օրակարգի 5-րդ կետ
	Ծրագրի N 6 աղյուսակով ներկայացված աշխատանքների գծով նախատեսված եռամսյակային համամասնությունները անհրաժեշտ է համապատասխանեցնել ՀՀ կառավարության 2015 թվականի N 1555-Ն որոշմամբ հաստատված եռամսյակային համամասնություններին:
	3.Ընդունվել է:
	Ծրագրի N 6 աղյուսակը համապատասխանեցվել է  ՀՀ կառավարության 2015 թվականի N 1555-Ն որոշմամբ հաստատված եռամսյակային համամասնություններին:

